
1. Introdución. 

Para SINSALAUDIO, a sustentabilidade tanto na súa organización, como nas 
distintas actividades e eventos que promove e/ou produce, é unha prioridade. Se 
ademais centrámonos no Festival Sinsal SON EstrelLa Galicia que se celebra na illa 
de San Simón e tendo en conta a contorna no que leva a cabo e o seu patrimonio 
excepcional a sustentabilidade é vital. Por iso, no ano 2018, SINSALAUDIO publicou 
a política de sustentabilidade dos seus eventos e desenvolveu a estratexia de 
sustentabilidade para a posta en marcha de dita política. 
O ano 2021 decidimos dar un paso máis na dirección de ser un evento máis sostible 
adheríndonos á iniciativa “Pacto Cultura Sustentable”, unha alianza entre entidades 
do ámbito da cultura que sentimonos chamados á acción para a transformación do 
noso planeta e que ten como obxectivo facilitar e dinamizar a transformación do 
tecido cultural galego para a súa contribución ao desenvolvemento sustentable. 
Porque a sustentabilidade non é algo illado, ou que teña que transcorrer en paralelo 
á nosa actividade. A sustentabilidade é parte intrínseca do Festival Sinsal. Como 
festival, somos conscientes da capacidade que temos para poder exercer de 
impulsores e catalizadores na implantación de accións que axuden a contribuír aos 
Obxectivos de Desenvolvemento Sostible da Axenda 2030, así como de influír en 
todas aquelas entidades e persoas que de forma directa ou indirecta están vinculadas 
ao noso proxecto: entidades patrocinadoras e colaboradoras, empresas e persoas 
provedoras de bens e servizos ou público entre outras.  

 

2. Plan de de sustentabilidade  

O plan de sustentabilidade, #sinsalsostible, consta de seis iniciativas. Estas 
iniciativas foron deseñadas de tal forma que abarcan as tres áreas fundamentais: 
social, ambiental e económica. A figura seguinte mostra de forma gráfica as 
diferentes iniciativas segundo a área no que se atopan enmarcadas.  

En paralelo a estas seis iniciativas, en cada edición se realizan diferentes actividades 
relacionadas coa memoria histórica e o patrimonio do arquipélago de San Simón. 
 

3. Plan medioambiental 

No ámbito ambiental, focalizamos a nosa estratexia en dúas iniciativas:  
§ # sinsalsenplásticos 
§ # sinsalsenmalosfumes  

 
A iniciativa #sinsalsenmalosfumes deseñouse cun triplo enfoque:  

1. Multimodalidade. Promover a " multimodalidade" ou o que é o mesmo, elixir 
diferentes modos de transporte para moverse na mesma viaxe.  

2. Enerxía. Aínda que o consumo enerxético do festival é moi reducido e non é 
necesario o emprego de xeradores de electricidade con combustibles fósiles, 
traballamos en reducir e minimizar ao máximo o consumo enerxético do 
festival.  

3. Tabaco. Concienciar sobre a importancia de non tirar as cabichas ao chan.  
 
Baixo a iniciativa #sinsalsenplasticos enmárcanse todas aquelas accións 
orientadas a reducir o volume de residuos que xeramos e a mellorar a xestión dos 
residuos.  
 
No ámbito económico desenvolvemos outras iniciativas moi vinculadas co aspecto 
medioambiental: 
 
#sinsalelocal. Poñemos en valor todas aquelas accións e xestos que ás veces poden 
pasar desapercibidos e que sen dúbida son tamén unha das grandes bazas do 
Festival SINSAL. 

§ Contratación de persoas do Concello de Redondela para traballar no Festival. 
§ Oferta gastronómica que aposta polo producto local, de cercanía, de tempada 

e de cultivo ecolóxico. 
§ Cooperación con outros festivais da contorna 

   
#sinsalecircular. En cada edición, volvemos a “sacar do almacén” aqueles 
elementos que gardamos ano tras ano e que son xa habituais do noso evento como 
son as carpas para protexernos do sol, os soportes para información, as estructuras 
dos stands.  

4. Accións medioambientais 

#sinsalsenmalosfumes 
 
En Sinsal o transporte a illa é colectivo. 
 
 
 
 
 
 

 

 
No festival Sinsal, habilitamos zonas de 
fumadores, pero tendo en conta que ás 
veces isto non se cumpre, e para evitar 
que a xente tire as cabichas ao chan 
repartimos cinceiros de cartón 
facilitados pola Deputación. 

 
 
 
 
#sinsalecircular 
 
No Sinsal, somos moito de gardar e 
reutilizamos en cada edición sacamos: 
banderolas, stands, mallas de ocultación, 
vasos, pratos, cordas…. 

Tamén reutilizarmos as lonas antigas para 
fabricar estuches e bolsas ecolóxicas, 
artesanais e solidarias. 

#sinsalelocal 
 
Contamos cunha oferta gastronómica 
100% galega: Galetruck (hamburguesas de 
tenreira galega ecolóxica), Ariane Chef 
(cunha oferta vegana e ecolóxica), Niño 
Corvo (cociña de autor), A Leñeira (pizzas 
feitas en forno de leña) e 78 Gastro Bar 
(empanadas, hamburguesa de chocos da 
ría e paella de algas) 

 
 

 
 

 
  

 
#sinsalsenplasticos 
 
No Sinsal traballamos para minimizar a 
cantidade de residuo xerado e para garantir 
unha recollida selectiva. 
De cara ao público conseguimos eliminar 
os envases plásticos e o papel. Para 
produción contamos con separación de: 
fracción resto, envases, papel e cartón e 
vidro. 

Ao empregar vasos e pratos reutilizables, 
que gardamos de un ano para outro, 
conseguimos reducir tamén o volumen de 
residuo xerado 

 
  
  
Traballamos cun xestor de residuos 
autorizado que nos suministra os 
contenedores, os recolle ao rematar o 
festival e nos emite un certificado das 
cantidades recollidas. Para reducir o 
volumen, facemos tamén un traballo de 
compactación do residuo erado. 

 
 

 
 
 
 
 
 

 

  
 

5. Distribución do plan 

O plan medioambiental foi distribuido a través dun correo electrónico. 
Enviouse a máis de 60 persoas entre personal de producción, empresas de 
servizos participantes, entidades patrocinadoras, e entidades colaboradoras. 

